
     REPUBLIKA E KOSOVËS                   

     KUVENDI I KOMUNËS - SHTIME

   Komiteti për Komunitete

    Nr.01-060/01-7959/19 datë:21.03.2019
Npi – 01/91   datë: 25.03.2019
Duke u bazuar në nenin 49 dhe 53 të Ligjit për Vetëqeverisjen Lokale, Nr. 03/L-040, si dhe në bazë të nenit 3.7 të Rregullores të Punës së Kuvendit dhe Komiteteve 01Nr.06/2005-43, Komiteti për Komunitete për mbledhjen e mbajtur më: 25.03.2019 nxjerr këtë:
E K S T R A K T

P R O C E S V E R B A L

I MBLEDHJES SË - III - TË KOMITETIT PËR KOMUNITETE

E mbajtur më: 25.03.2019 (e hënë) në ora 14.00 h. në sallën Nr.01.
Në mbledhje përveç anëtarëve të Komitetit për Komunitete siç janë: Fatmire Ferati, Muhamet Ademaj, Xhevahire Ramadani dhe Arton Demiri, kanë marrë pjesë edhe: Nga ZKKK-ja z.Ibrahim Demiri; Përfaqësuesit e KFOR-it me përkthyesin; Drejtori i DPUKGJ-së znj.Shqipe Rexhaj; Nga OSBE-ja, z.Muharrem Haziri dhe z.Gazmend Pirraj; Nga zyra për informim z.Gazmend Ademaj; Në mungesë të Kryesuesit të Komitetit z.Rrahman Kadrija, mbledhjen e hapi Zëvendës Kryesuesja e Komitetit znj.Fatmire Ferati, e cila pasi përshëndeti të gjithë të pranishmit, konstatoi Kuorumin e mjaftueshëm prej 5 anëtarëve prezent për të vazhduar me mbledhjen. Për këtë mbledhje kemi propozuar këtë:

REND  DITE

1. Shqyrtimi i Ekstrakt Procesverbalit nga mbledhja e mbajtur më: 27.02.2019,

2. Informatë nga DPUKGJ lidhur me projektet për infrastrukturë për vitin 2019 në vendbanimet ku jetojnë komuniteti pakicë,

3. Raport nga Zyra për barazi Gjinore për sfidat dhe projektet në sferën e barazisë gjinore në komunën e Shtimes, 
4. Diskutim për 8 Prillin – dira e komunitetit Rom, (aktivitet)

5. Informatë nga ZKKK-ë  për aktivitetet mujore,
6. Të ndryshme. 
Zëvendës Kryesuesja, znj.Fatmire Ferati; Para se të hapi diskutimin për rendin e ditës, propozoj që pikën e tretë të rendit të ditës “Raport nga Zyra për barazi Gjinore për sfidat dhe projektet në sferën e barazisë gjinore në komunën e Shtimes”, të shtyhet me arsyetimin se mungon Zyrtari për barazi gjinore z.Reshat Gashi.
*Komiteti për Komunitete, unanimisht aprovoi propozimin e Zëvendës Kryesueses, znj.Fatmire Ferati, që pika e tretë “Raport nga Zyra për barazi Gjinore për sfidat dhe projektet në sferën e barazisë gjinore në komunën e Shtimes” të shtyhet.
*Komiteti për Komunitete, unanimisht aprovoi Rendin e Ditës, pa pikën e tretë si vijon: 
1. Shqyrtimi i Ekstrakt Procesverbalit nga mbledhja e mbajtur më: 27.02.2019,

2. Informatë nga DPUKGJ lidhur me projektet për infrastrukturë për vitin 2019 në vendbanimet ku jetojnë komuniteti pakicë,

3. Diskutim për 8 Prillin – dira e komunitetit Rom, (aktivitet)

4. Informatë nga ZKKK-ë  për aktivitetet mujore,
5. Të ndryshme. 
Pika 1 
Shqyrtimi i Ekstrakt Procesverbalit nga mbledhja e mbajtur më: 27.02.2019
Zëvendës Kryesuesja, znj.Fatmire Ferati; Hapi diskutimin për këtë pikë.
* Komiteti për Komunitete, unanimisht aprovoi  Ekstrakt procesverbalin nga mbledhja e mbajtur më 27.02.2019.
Pika 2

Informatë nga DPUKGJ lidhur me projektet për infrastrukturë për vitin 2019 në vendbanimet ku jetojnë komuniteti pakicë
Zëvendës Kryesuesja, znj.Fatmire Ferati; Për prezantimin e kësaj pike fjalën ja dha znj.Shqipe Rexhaj.

znj.Shqipe Rexhaj, drejtoreshë e DPUKGJ; Pasi përshëndeti të gjithë të pranishmit tha: Informatën për Komitetin e kam përgatitur në formë të shkruar të cilën ju tani e keni para veti, për këtë arsye unë nuk do të ju marr shumë kohë për ta elaboruar, por nëse ka ndonjë pyetje konkrete do ti përgjigjem. Mund ta përmend vetëm faktin se përveç vetëm një projekti, të gjitha projektet tjera janë projekte të përbashkëta që realisht janë në funksion dhe në të mirën e të gjitha komuniteteve.
znj.Xhevahire Ramadani; Përshëndetje, unë desha ta pyes drejtoreshën lidhur me projektin e kanalizimit fekale për rreth lumit Shtimjanja, se a ka me vazhduar me gypa të kanalizimit edhe për gjatë rrugës “Hysiqi”?
znj.Shqipe Rexhaj, drejtoreshë e DPUKGJ; Faleminderit për pyetjen, kanalizimi fekale rreth lumit ka me vazhduar edhe nëpër rrugën “Hysiqi” projekti do të vazhdohet dhe do të lidhet me Kolektorin, mirëpo rruga nuk do të bëhet sivjet.
z.Muhamet Ademaj; Përshëndetje, kam një pyetje për drejtoreshën, Kanalizimi te rruga “Skender Salihaj” pse ka mbetur pa u kryer?
znj.Shqipe Rexhaj, drejtoreshë e DPUKGJ; Këtu te kjo rrugë është fjala për nevojën e ndërtimit të kanalizimit fekale në atë pjesë te Qendra Rinore, për disa shtëpi.
Pika 3

Diskutim për 8 Prillin – dira e komunitetit Rom, (aktivitet)

Zëvendës Kryesuesja, znj.Fatmire Ferati; Për prezantimin e kësaj pike fjalën ja dha z.Ibrahim Demirit.

z.Ibrahim Demiri, Përgjegjës i ZKKK; Pasi përshëndeti të gjithë të pranishmit tha, ne si zyre nuk kemi paraparë ndonjë aktivitet, sepse kjo bëhet përmes shpalljes, mirëpo ne do të participojmë me mjete financiare, ndoshta sa për ta siguruar udhëtimin. Në Planin e Veprimit që është i miratuar në Kuvend, dita e 8 Prillit është e evidentuar si ditë e shënuar, për komunitetin Rom. Manifestimi qendror do të mbahet në Prizren.
z.Arton Demiri; Ne si komunitet Rom në komunën e Shtimes jemi 15 anëtarë, dhe ditën tonë e kemi më 8 Prill. Në këtë ditë kemi planifikuar të kemi disa aktivitete si psh. organizimi i një turniri në futboll të vogël, pastaj kemi edhe aktivitete në vallëzim por kjo do të organizohet në Prizren ku edhe ne do të shkojmë. Unë kam bërë një kërkesë për ndarjen e 300€ për ti mbuluar pjesën e shpenzimeve të organizimit që do të bëhet më 8 Prill, shpresoj se do të aprovohet kjo kërkesë.
Pika 4

Informatë nga ZKKK-ë  për aktivitetet mujore

Zëvendës Kryesuesja, znj.Fatmire Ferati; Për prezantimin e kësaj pike fjalën ja dha z.Ibrahim Demirit.

z.Ibrahim Demiri, Përgjegjës i ZKKK; Përshëndetje edhe një herë, Informatën për aktivitetet mujore të ZKKK-së e keni të shkruar para veti, të cilën unë tani do ta prezantoj në pika të shkurta.
1. Kthimi: Gjatë muajit Mars 2019, nuk ka pasur asnjë kërkesë për kthimin e të zhvendosurve.
2. Riatdhesimi: Të riatdhesuarit, të cilët janë paraqitur në ZKKK, pas kthimit, e të cilët kanë kërkuar ndihmë, gjatë këtij muaji, është vetëm një familje 2 anëtarësh të komunitetit shqiptar e riatdhesuar nga Gjermania. Me kërkesën e Kordianatorit rajonal në Departamentin për Riatdhesim në MPB kemi përgatitur listën me persona të riatdhesuar të cilët do të marrin pjesë në panairin e punës organizuar nga Ministria e Punës dhe Mirëqenies Sociale dhe GIZ-i. Ky panair organizohet me qëllim të inkurajimit të pjesëmarrjes së personave të riatdhesuar si punëkërkues potencialë në këtë panair ku mund të përfitojnë praktikë në punë, trajnim në vend pune etj.
3. Aktivitetet për zbatimin e Planit Lokal të Veprimit për përfshirjen e komuniteteve Rom dhe Ashkali në komunën e Shtimes 2018-2021 dhe të Strategjisë së QRK-së për përfshirjen e komuniteteve Rom dhe Ashkali në Shoqërinë Kosovare 2017-2021.

Në kuadër të bashkëpunimit me Drejtorinë për Shëndetësi dhe Mirëqenie Sociale, gjatë këtij muaji,  janë ndihmuar me pako ushqimore në vlerë 40-50€,  10 familje të komunitetit Ashkali dhe Rom, raste sociale, përmes Qendrës për Punë Sociale.

Me drejtoritë e shkollave ku vijojnë mësimin fëmijët e komuniteteve kemi diskutuar lidhur me vijimin dhe parandalimin e braktisjes së shkollës, dhe kemi konstatuar se nuk ka ndërprerje as braktisje. Me Zyrën e Punës dhe të punësimit kemi shqyrtuar mundësitë e punësimit në programe të ndryshme nga MPMS dhe Organizatat e tjera që financojnë qoftë punësimin sezonal, qoftë punën praktike në afat prej 6 muaj. Në punë praktike janë punësuar disa punëkërkues të komunitetit Ashkali.
4. Vështrim i përgjithshëm i komuniteteve: ZKKK–ja gjatë këtij muaji ka pranuar shtatë  kërkesa për ndihmë, prej tyre gjashtë për pagesën e shpenzimeve të barërave  dhe një kërkesë për pagesë të qerasë. Të gjitha kërkesat i janë rekomanduar Komisionit për shqyrtim dhe vlerësim të kërkesave për Subvencione sipas Rregullores për ndarjen e Subvencioneve dhe Transfereve të Komunës së  Shtimes Nr.01-060/0124495/17.
Për të gjitha kërkesat, Komisioni për vlerësim dhe shqyrtim të kërkesave për Subvencione i ka rekomanduar Kryetarit  që të marrë vendim për aprovim, dhe i njëjti ka marrë vendim.

Këtë muaj, sipas vendimit të Kryetarit, do të realizohen katër kërkesa, edhe atë për: Emrush Ajeti – 150€, Bekim Velija-100€, Bakija Jakupi-100€, Arben Osmani-150€, të gjitha këto kërkesa janë për ndihmë shëndetësore për pagesën e barërave sipas faturave për sëmundje të ndryshme.
Kërkesat: e Ferit Jakupit-400€ për pagesë të qirasë (nëntor-dhjetor 2018 dhe janar-shkurt 2019), të Arton Demirit 100€  për pagesën e barërave (për nënën Dashurije Demiri) si dhe të Habib Ramës -100€ për pagesë të barërave, për të cilat është marrë vendim nga Kryetari me rekomandimin e Komisionit, do të realizohen në fillim të muajit Prill pasi të bëhet alokimi i dytë i mjeteve për Subvencionet e ZKKK-së, për të cilat kemi bërë kërkesë te ZKF-ja.   
Zyra Komunale për Komunitete dhe Kthim ( ZKKK ), në bashkëpunim me Komitetin për Komunitete, pas vizitës në vendbanimet ku jetojnë familjet e komunitetit Ashkali dhe Rom, më 20.2.2019, ka konstatuar gjendjen jo të mire të banimit dhe të strehimit prandaj edhe është në përfundim të përgatitjes së listës prioritare për ndërtim dhe riparim, e të cilën do ta dorëzojë në MPMS-ë dhe të njëjtën do ta dorëzojë edhe në MKK-ë bashkë me kërkesat dhe dokumentet e tjera përcjellëse, për gjithsej 15 shtëpi. Duke përfshirë edhe 5 raste që i ka verifikuar Komisioni nga MKK- ja, në muajin Nëntor 2018.

Në kuadër të Marrëveshjes së Mirëkuptimit  të nënshkruar në mes Kryetarit të Komunës dhe  MPMS-së jemi në pritje të ndërtimit të tri shtëpive për banim të familjeve të komunitetit Ashkali (dy familje) dhe Rom (një familje) ku  për të njëjtat janë dorëzuar të gjitha dokumentet e nevojshme së bashku me projektet të cilat janë përgatitur nga DPUKGJ- ja.

Jemi në pritje të përgjigjes nga Zyra e Kryeministrit për Çështje të Komuniteteve ku janë dorëzuar tri kërkesa për rindërtim të shtëpive për familjet: Xhemajl Ilazi, Bashkim Osmani dhe Naser Ilazi. Sa i përket Projektit për Stabilizimin e Komuniteteve III (EU-CSP III), projekt i cili financohet nga BE-ja dhe menaxhohet nga Zyra e BE-së në Kosovë, të cilin e zbaton IOM-I, jemi në kontakt të vazhdueshëm me mundësi të përfitimeve eventuale në të ardhmen për përkrahje të bizneseve rë reja dhe atyre ekzistuese individuale. 
5. Çështje të tjera dhe aktivitete: ZKKK-ja ka marrë pjesë në takimin e  KKS -së, ku veç tjerash është diskutuar për sigurinë e përgjithshme në Komunën e Shtimes e ku është vlerësua si stabile dhe e mirë. ZKKK-ja gjatë këtij muaji është përgjigjur dhe ka marrë pjesë në të gjitha takimet dhe punëtorit sipas ftesave.
6. Buxheti: Këtë muaj ZKKK-ja, nga buxheti i vet-Subvencione, ka realizuar kërkesat e Arben Osmanit (komuniteti Ashkali) – 150€; Bekim Velija (komuniteti Ashkali) -100 €; Emrush  Ajeti – (komuniteti Ashkali) -150 €;  Dhe  Baki Jakupi  – (komuniteti Ashkali) -100 €;  Të gjitha kërkesat janë për pagesë të barërave sipas faturave
Gjithsej gjatë këtij muaji janë shpenzuar 500€  nga buxheti i ZKKK-së-subvencione.
z.Muhamet Ademaj; E falënderoj Ibrahimin për Informatën. Unë desha ta bëj një pyetje se a janë gjithsej  1000 anëtarë të komunitetit pakicë?
z.Ibrahim Demiri, Përgjegjës i ZKKK; Jo nuk janë 1000, janë gjithsej 760 anëtarë të komunitetit pakicë. Ndihma marrin 56 anëtarë të komunitetit Ashkali dhe 1 anëtarë i komunitetit Rom.
Pika 5
Të ndryshme
Zëvendës Kryesuesja, znj.Fatmire Ferati; Hapi diskutimin për këtë pikë.
Pasi që diskutime tjera nuk kishte, Zëvendës Kryesuesja znj.Fatmire Ferati,  mbledhjen e përfundoi në ora 14.50 h.
        Procesmbajtës                                                                                         Zëvendës Kryesuesja
        Idajet Rexhepi                                               v.v.                                         Fatmire Ferati 
     _______________                                                                                      _________________

